
Politika e jashtme paraqget njé térési géllimesh qé udhéheq dhe drejton veprimtariné e shtetit dhe
marrédhéniet e tij me shtetet tjera né skenén ndérkombétare, me géllim té ruajtjes dhe realizimit té
interesave té shtetit dhe qytetaréve té tij. Zhvillimi i politikés sé jashtme té njé vendi ndikohet nga politika
e tij e brendshme, pozicioni i tij né skenén ndérkombétare, politikat dhe sjellja e vendeve té tjera, si dhe
konteksti specifik gjeopolitik né té cilin ndodhet vendi. Shtetet i pércaktojné géllimet e tyre té politikés sé
jashtme, né varési té fuqisé qé kané né dispozicion pér t'i arritur ato géllime!

Magedonia e Veriut éshté njé vend i vogél pa dalje né det, e vendosur né Gadishullin Ballkanik. Si njé vend
i vogél, né marrédhéniet ndérkombétare vendi yné pérpiqet té pércaktojé me kujdes pozitén e tij politike
té jashtme né rajon dhe mé gjeré. Angazhimi thelbésor i politikés sé jashtme té Magedonisé sé Veriut
éshté promovimi dhe pérfagésimi i interesave té shtetit né skenén ndérkombétare, duke avokuar pér njée
rajon stabil dhe prosperitar, bashképunim me fqinjét, si dhe promovimin mé té gjeré té multilateralizmit
(bashképunimi i shteteve né organizatat ndérkombétare), qé éshté shumé i réndésishém pér vendet e vogla
si ne. Qé nga pavarésia e deri me sot, anétarésimi né Bashkimin Evropian dhe né NATO mbeten dy shtyllat
e palékundshme né pércaktimin e géllimeve themelore té politikés sé jashtme. Qé nga viti 1992, té gjitha
partité né Kuvend miratuan njézéri deklaratén pér pércaktimin strategjik té shtetit pér t'u anétarésuar né BE
dhe NATO, dhe qé atéheré ky pércaktim strategjik mbetet shtylla e politikés sé jashtme.

1.1 Nga buron nevoja pér njé dialog t& hapur gjithépérfshirés me qytetarét pér politikén
e joshtme & Magedonisé sé Veriut?

Ndérveprimi ndérmjet ngjarjeve aktuale botérore dhe pasqyrés sé brendshme pas zgjedhore né Magedoniné
e Veriut kérkon njé qasje gjithépérfshirése dhe té nuancuar ndaj mendimit publik. Té kuptuarit se si dinamikat
ndérkombétare té sigurisé dhe politikat e BE-sé ndikojné né Magedoniné e Veriut éshté tejet e réndésishme
pér nxitjen e njé debati publik informues dhe proceseve té géndrueshme demokratike. Luftérat né Ukrainé dhe
Lindjen e Mesme, dhe vecanérisht ndryshimet né imazhet politike qé duhet té ndodhin kété vit né Bashkimin
Evropian dhe né Shtetet e Bashkuara té Amerikés, kontribuojné né njé mjedis kompleks ndérkombétar né té
cilin Magedonia e Veriut do té pérpiget té arrijé géllimet né politikén e saj té jashtme.

Megenése né proceset politike kryesisht dominon vendimmarrja e elitave, pérfshirja e qytetaréve éshté e njé
réndésie té jashtézakonshme. Nevojitet njé dialog politik gjithépérfshirés gé do té kalojé linjat partiake dhe
etnike dhe do té ¢ojé né krijimin e njé konsensusi shogéror pér té ardhmen.

1 Definicioni pér politiké té jashtme sipas - Encyclopaedia Britannica: https://www.britannica.com/topic/foreign-policy

1.2 Cili &shté qéllimi i kétij dokumenti?

Ky dokument paraget shqyrtimin e dy temave pér diskutim nga anketa debatuese pér mendimin publik. Né
dokument pérfshihen:

1. Informacion pér politikén e joshtme t& Magedonisé sé Veriut dhe pérputhshméria e saj me politikén e pérbashkét
& joshtme dhe 1€ sigurisé t& Bashkimit Evropian.

2. Informacion pér anétarésimin e Magedonisé & Veriut né NATO.

3. Disa qasje t& mundshme drejt politikave lidhur me dy temat, ndérsa té pérfaqésuara joné dhe argumentet pér
avantazhet dhe sfidat né raport me tranzicionin e suksesshém demokratik & vendit.

Ka mé shumeé tema pér té cilat mund té debatohet né kété kontekst, por duke pasur parasysh kohén e
limituar, debati dhe respektivisht ky dokument fokusohet né réndésiné e harmonizimit té politikés sé
jashtme té Magedonisé sé Veriut me politikén e pérbashkét pér puné té jashtme dhe té sigurise té Bashkimit
Evropian, sanksionet si mjeti mé domethénési politikes sé pérbashkeét té jashtme dhe té sigurisé té Bashkimit
Evropian dhe efektet e sanksioneve ndaj Rusisé né Magedoniné e Veriut, mendimi publik dhe dilemat rreth
anétarésimit né NATO, si dhe efektet e anétarésimit né NATO. Edhe pse ky dokument nuk paraget té gjitha
qasjet e mundshme ndaj politikave dhe argumentet pro dhe kundér politikave té tilla, megjithaté shérben si
bazé pér nxitjen e diskutimeve mbi kéto tema. Ju ftojmé té diskutoni argumentet pro dhe kundér té paragitura
né kété dokument, si dhe té paraqisni argumentet tuaja pér té nxitur diskutim.

1.3 A jané informacionet q& pérmban ky dokument t& balancuara dhe & paanshme?

Gjaté pérgatitjes sé kétij dokumenti, ishte shumé e réndésishme gé informacionet e dhéna té jené objektive,
té balancuara dhe té paanshme. U konsultuan eksperté udhéheqés té cilét kané kéndvéshtrime té ndryshme
mbi temat dhe dokumenti u pérgatit me ndihmén e partneréve té EPI-t. Personat e poshtéshénuar morén
pjesé né realizim dhe kontrolluan nése informacioni né dokument éshte i sakté dhe i balancuar:

e Prof. Dr. Veton Latifi
Dr. Julia Brsakoska Bazerkoska
Dr. Metodi Haxhi Janev

o Prof. Dr. Nenad Markovig

e Pro

e Pro

. POLITIKA E JASHTME E
MAQEDONISE SE VERIUT
DHE PAJTUESHMERIA

N

E SAJ ME PPJS

2.1 Cilat joné qéllimet strategjike t& politikés sé jashtme t& Magedonisé sé Veriut??

Mé 27 mars 2020, Maqgedonia e Veriut u bé shteti i 30-té anétar i NATO-s, duke realizuar késhtu njé nga gél-
limet themelore strategjike té politikés sé jashtme té vendit. Anétarésimi né NATO, gé éshté njé organizaté
ushtarake ndérkombétare, duhet té kontribuojé né forcimin e sigurisé dhe stabilitetit té shtetit né njé kon-
tekst kompleks rajonal dhe ndérkombétar. Me anétarésimin né NATO, vendi yné forcon bashképunimin me
vendet e rajonit qé jané anétare té késaj organizate ndérkombétare, si dhe me té gjithé anétarét e tjere té
organizates.

Gjithashtu, anétarésimi né NATO forcon standardet e trajnimit té ushtrisé sonég, forcon konsultimet politike,
shkémbimin e informacionit dhe bashképunimin me vendet anétare té NATO-s pér céshtje qé lidhen me
levizshmeérine ushtarake, luftéen kundér kércenimeve kibernetike, si dhe luften kundeér kércénimeve hibride,
trajtimin e ndryshimeve klimatike dhe géndrueshmeérine ushtarake, si dhe promovimin e barazisé gjinore né
sektorin e sigurise.

2.2 Pse anétarésimi ng BE &shté synimi kryesor strategiik i
politikés sé jashtme t& Magedonisé s& Veriut?

Anétarésimi i ploté i Magedonisé sé Veriut né Bashkimin Evropian éshté ende njé nga géllimet mé té rénde-
sishme strategjike té politikés sé jashtme té vendit. Prioriteti kryesor éshté fillimi i negociatave, por shteti
gjithashtu synon bashképunim mé té ngushté ekonomik me Bashkimin Evropian, harmonizimin e legjisla-
cionit té shtetit me legjislacionin e BE-s€, sundimin e ligjit dhe respektimin e té drejtave té njeriut, instituci-
one té pavarura dhe funksionale si dhe pérkujdesje pér marrédhénie té mira fqinjésore dhe kontribut né
bashképunimin rajonal. Me pércaktimin e anétarésimit né BE si géllim strategjik té politikés sé jashtme, Ma-
gedonia e Veriut shpreh gatishmeéri pér té pranuar vlerat themelore té politikés sé jashtme té BE-s€, té cilat
jané té pércaktuara né nenin 21té Traktatit pér Bashkimin Evropian qé pérfshijné promovimin e demokracise,

2 Ministria pér puné té jashtme e Republikés sé Magedonisé sé Veriut - https://mfa.gov.mk/mk.

sundimin e ligjit, universalitetin dhe pandashmeériné e té drejtave dhe lirive themelore té njeriut, respektimin
e dinjitetit njerézor, parimet e barazisé dhe solidaritetit dhe respektimin e parimeve té Kartés sé Kombeve té
Bashkuara dhe té sé drejtés ndérkombétare.’

Pér t'u béré shtet anétar i BE-s¢, vendi yné duhet té miratojé legjislacionin evropian - acquis communautaire,
i cili éshté nje térési aktesh ligjore dhe vendimesh gjyqésore qé pérbéjné trupin e sé drejtés sé BE-sé. Kjo
do té thoté se vendi jo vetém qé duhet té pérafrojé dhe harmonizojé legjislacionin e tij me até evropian, por
edhe té pranojé epérsiné juridike té té njéjtit. Anétarésimi kérkon gjithashtu pérputhje me té ashtuquajturat
Kriteret e Kopenhages té vitit 1993. Ato pérbéhen nga njé trup konkret reformash demokratike dhe ekono-
mike g€ vendosin anétarét e mundshém né rrugén e anétarésimit né BE.*

2.3 Afati kohor i anétarésimit t& Magedonisé sé Veriut né BE

& Magedonia e Veriut vendosi marrédhénie diplomatike me Bashkimin Evropian né dhjetor 1995, me géllim qé
& sigurojé bashképunim mé 16 ngushté politik dhe tregtar, por edhe si hap i paré drejt anétarésimit né BE.

M& 9 prill 2001, vendi nénshkroi Marréveshjen e Stabilizim Asociimit me Bashkimin Evropian, e cila hyri né fugi mé
1 Prill 2004. Marréveshia e Stabilizim Asociimit krijon njé kornizé pér dialogun politik, forcon bashképunimin rajonal, @

promovon zgjerimin e tregjeve dhe marrédhénieve ekonomike midis paléve dhe vendos bazén pér ndihmé teknike dhe
financiare.

Mg 22 mars 2004, vendi paraget kérkesén pér anétarésim né Bashkimin Evropian dhe po até vit nga Qeveria
& U mirtug Strategjia nacionale pér integrim.

Statusi kandidat pér anétarésim né BE iu dha zyrtarisht Magedonisé s& Veriut nga Késhilli Eviopian mé 15 dhietor
2005. Statusi kandidat hapi perspektiva dhe horizonte 1 reja né bashképunim, si dhe piesémarrie né programet dhe =
politikat e pérbashkéta té BE-sé.

Né Raportin e Progresit té Tetorit 2009, Komisioni Evropian rekomandoi qé vendi t& nisé negociatat e
anétarésimit me Bashkimin Evropian. Po ashtu, qytetaréve iv &shté ofruar liberalizimi i vizave pér & udhatuar
né vendet e zonés Shengen.

N& vitin 2015, Komisioni Evropian dha njé lloj “rekomandimi t& ngrirg” i cili kushtézohej me zgjidhjen e krizés politike
né vend.

3 Deri tek teksti i ploté i Marréveshjes sé Lishonés né gjuhén magedone mund té keni qasje né - https://www.sep.gov.mk/data/file/Publikacii/
Dogovor%200d%20Lisabon(1).pdf.

4 https://ec.europa.eu/home-affairs/what-we-do/policies/international-affairs/enlargement_en.

Né qershor 2018, Keshilli i Bashkimit Evropian, duke ndjekur progresin e shtetit dhe rekomandimet e
Komisionit Evropian, miratoi konkluzionet qé trasojné rrugén e pércaktimit té datés pér fillimin e negociatave
t& anétarésimit. Né mbledhjen e Késhillit t& BE-s&é mé 18 qershor 2019, pérvec rekomandimit dhe njohjes sé
& manéveshies sé arritur 18 Prespés, si dhe manréveshjes me Bullgaring, u konkludua se Késhilli do i kthehet
céshties sé zgjerimit pér t& anitur njé vendim & qarté dhe thelbésor sa mé shpejt té jeté e mundur dhe jo
mé voné se tetori 2019. Pavarésisht dinamikés sé qarté t& pércaktuar né kéto vendime, Bashkimi Evropian
né takimet e tetorit 2019 nuk arriti té arrijé konsensus pér fillimin e negociatave me Magedoniné e Veriut.

N& korrik 2020, v prezantua draft-komiza negocivese pér Magedoning e Veriut. N& korrik 2022, negociatat u hapén
paraprakisht dhe filloi procesi i shqyrtimit pér anétarésimin né Bashkimin Evropian - i ashtuquajturi skrining shpjegues,

duke mbajtur takime né Bruksel sipas kapitujve & vecanté & legjislacionit Evropian, Magedonia e Veriut aktualisht po @
zhaton fazén e paré té procesit té shqyrtimit pér anétarésim né Bashkimin Evropian.

2.4 Cka paraget politika e pérbashkét e jashtme dhe e sigurisé s& Bashkimit Evropian?

Me formulimin e politikés sé pérbashkét té jashtme dhe té sigurisé té Bashkimit Evropian, fillimisht si
shtylla e dyté e BE-sé me Traktatin e Mastrihtit, dhe mé voneé si njé politiké e integruar me Traktatin e
Lisbonés, Bashkimi Evropian thellon bashképunimin politik ndérmjet shteteve anétare, njé proces qé
ishte dhe éshte ende afatgjaté dhe i mundimshém, vecanérisht nése merren parasysh disavantazhet e
shteteve anétare té heqin doré nga sovraniteti i tyre né ¢éshtjet e politikés sé jashtme. Duke pranuar
institucionalizimin dhe legalizimin e réndésishém qé Traktati i Lisbonés imponoi né fushén e politikés
sé pérbashkét té jashtme dhe té sigurisé, roli i Bashkimit Evropian né marrédhéniet ndérkombétare u
bé mé koherent se me pare. Politika e pérbashkét e jashtme dhe e sigurisé e Bashkimit Evropian mbulon
té gjitha fushat e politikés sé jashtme dhe té sigurisé dhe e pércakton Bashkimin Evropian si njé faktor
qé promovon pagen, siguriné ndérkombétare dhe bashképunimin ndérkombétar. Né kéto pérpjekje, BE
mbéshtet Kartén e Kombeve té Bashkuara si dhe Aktin e Helsinkit té vitit 1975 qé themeloi KSBE-né (mé
voné OSBE).>

Me Traktatin e Lisbonés, i cili hyri né fuqi mée 1 dhjetor 2009, u krijua njé arkitekturé e re institucionale
né lidhje me politikén e pérbashkeét té jashtme dhe té sigurisé dhe kontribuoi né njé dukshméri meé te
madhe té BE-sé né marrédhéniet ndérkombetare. U krijua Shérbimi Evropian pér puné té jashtme i cili
éshté shérbimi diplomatik i BE-sé dhe nga rradhét e té cilit emérohen ambasadorét e Bashkimit Evro-
pian né vendet gé nuk jané anétare té BE-sé. Me krijimin e kétij shérbimi diplomatik té BE promovohet
nevoja e profesionalizimit té diplomacisé si né nivel té BE-sé ashtu edhe né nivel té shteteve anétare.
Pér me tepér, pérmes funskionit té Pérfagésuesit té larté té Bashkimit Evropian pér politiké té jashtme
dhe té sigurisé, presidentit té Késhillit Evropian dhe presidentit té Komisionit Evropian, BE-ja mishéro-
het né nivel té politikés sé saj té jashtme. Pas vitit 2009 ne mund té identifikojmé personat e BE-sé
né marrédhéniet ndérkombétare, respektivisht mund té identifikojmé numrin e telefonit qé partnerét
mund té telefonojné kur kané nevojé pér koordinim.

5 B. Van Vooren and R. A. Wessel, EU External Relations Law: Text, Cases and Materials, Cambridge University Press, 2014.

Sot, funksionin e Pérfagésuesit té Larté té Bashkimit Evropian pér puné té jashtme dhe politikén e sigurisé e
mban Josep Borrell, postin e Presidentit té Késhillit Evropian e mban Charles Michel dhe postin e Presidentit
té Komisionit Evropian e mban Ursula von der Leyen. Pas zgjedhjeve pér Parlamentin Evropian qé duhet té
mbahen né pranverg, do té formohet komision i ri Evropian, dhe do té zgjidhen funksioneré té ri qé do ta pér-
fagésojné Bashkimin Evropian né skenén ndérkombétare.

Népérmjet politikés sé tij té jashtme, Bashkimi Evropian pérpiget té promovojé vlera dhe tema té réndésishme,
si: demokracia dhe mbrojtja e té drejtave té njeriut; zhvillim té géndrueshém ekonomik; ndryshimet klimatike;
zhvillimin social; pagen dhe siguriné.

Pas agresionit ushtarak té Rusisé kundér Ukrainés né shkurt té vitit 2022, Bashkimi Evropian po punon me zell
qé permes politikés sé pérbashkét té jashtme dhe té sigurisé té ofrojé ndihmé té pérhershme pér rindértimin
e Ukrainés pérmes mekanizmit té ri qé krijoi pér kété géllim — UA Facility, e cila duhet té sigurojé efikasitet dhe
koordinim té pérpjekjeve té pérgjithshme pér té ndihmuar Ukrainén drejt anétarésimit té saj té metejshém né
Bashkimin Evropian.

Céshtiet qé lidhen me mbrojtien e mijedisit tani jané béré njé nga komponentét bazé & politikés s joshtme té
Bashkimit Evropian. Réndési t& vecanté kané ndryshimet Klimatike, t& cilat si problem i réndésishém i ditéve
té sotme jané né agjendén e qargeve diplomatike dhe BE po vendos pozicionin e fij lider né marrédhaniet
ndérkombétare né kété fushé. Hulumtimet shkencore qé tregojné se emetimet e dioksidit t& karbonit dhe gazrave
té tiera serré mund 16 shkaktojnd ngrohjen e planetit pérmes té ashtuquajturés «efekti i kopshtit té qelqits,
parashikojné pasoja té rénda, manifestimet fillestare té t& cilave tashmé po i shohim - si rritja e temperaturave
mesatare prej 2 deri né 5 gradé Celsius, rritje e cila ka potencialin t& shkaktojé shkrirjen e akullnajave né Polet
e Veriut dhe Jugut, dhe bashké me t& mitjen e nivelit t& detrave. Kéto dukuri ndikojné fugishém né nitjen e
numrit t& uraganeve dhe pérmbytjeve né boté, si dhe né shtimin e thatésirave né zonat e shkretétirds. Ballkani
Peréndimor &shté vecanérisht i ndjeshém ndaj efekteve & ndryshimeve klimatike dhe Bashkimi Evropian vleréson
se temperaturat né kété rajon mund t& rriten mesatarisht deri né 5 gradé Celsius, gjé qé kontribuon né pérmbytiet
e shpeshta, por edhe né thatésira dhe zjarre né rajon, & jemi déshmitaré t& kétyre dukurive gjithnjé e mé shumg

né vitet e fundit. Pér kéto arsye, éshté vecanérisht e réndésishme q& vendet e Ballkanit Peréndimor té respektojné
politikén e joshtme dhe t& brendshme t& Bashkimit Evropian né kété fusha.

2.5 Pse @shté e réndésishme pérputhja me politikén e pérbashkét t& joshtme
dhe 1 sigurisé me Bashkimin Evropian?

Shtetet anétare kané detyrimin e pércaktuar né nenin 24 paragrafin 3 té Traktatit té Bashkimit Evropian "té
mbéshtesin aktivisht dhe pa rezerva politikén e jashtme dhe té sigurisé sé BE-sé né frymén e besnikérisé
dhe solidaritetit té pérbashkét dhe té respektojné veprimin e BE né kéte fushé“® Vendet anétare té Bashkimit
Evropian e kané pér detyrim té bashképunojné dhe té kontribuojné né forcimin dhe zhvillimin e solidaritetit
té tyre té pérbashkét politik. Nga ana tjetér, ekziston edhe njé detyrim, pra nevoja pér t'u pérmbajtur nga ¢do
veprim, i cili éshté né kundérshtim me interesat e Bashkimit Evropian ose mund té zvogélojé efektivitetin e saj
si forcé kohezive né marrédhéniet ndérkombétare. Ky detyrim éshté né pérputhje me parimin e bashképunimit
lojal. Sipas kétij parimi té bashképunimit lojal, Bashkimi Evropian dhe shtetet anétare, me respekt té ploté
reciprok, duhet té ndihmojné njéri-tjetrin né kryerjen e obligimeve gé dalin nga marréveshjet.

Shtetet anétare kané detyrimin té konsultohen me njéri-tjetrin né kuadér té Keshillit Evropian dhe Késhillit
pér ¢éshtje me interes té pérgjithshém né fushén e politikés sé jashtme dhe té sigurisé, pér té pércaktuar
njé qasje té pérbashkét. Ky konsultim éshté vecanérisht i réndésishém para se té ndérmerret ndonjé veprim
né skenén ndérkombétare ose para se té hyjé né ndonjé angazhim gé do té prekte interesat e Bashkimit
Evropian. Duke pérafruar veprimet e tyre, shtetet anétare garantojné se Bashkimi Evropian mund té afirmojé
interesat dhe vlerat e tij né skenén ndérkombétare dhe té tregojé solidaritet reciprok.

Ashtu sic éshté e réndésishme pér shtetet anétare, respektimi i politikés sé pérbashkeét té jashtme dhe té sigurisé
té Bashkimit Evropian éshté gjithashtu i réndésishém pér shtetet gé pretendojné té behen anétare te Bashkimit
Evropian. Tashmé né Samitin e BE-sé me vendet e Ballkanit Peréndimor né Selanik né vitin 2003, u theksua nevoja
pér dialog politik dhe bashképunim né fushén e politikés sé pérbashkeét té jashtme dhe té sigurisé. Prandaj, qé
nga momenti kur njé shtet merr statusin kandidat pér anétarésim né Bashkimin Evropian, fillon monitorimi i
pérputhshmérisé sé politikes sé tij té jashtme me politikén e pérbashkét té jashtme dhe té sigurise té Bashkimit
Evropian. Duke harmonizuar géllimet e politikés sé jashtme té shteteve kandidate me synimet e politikés sé
jashtme té BE-s€, BE-s€ i dérgohet njé mesazh i qarté dhe i forté per pércaktimin strategjik té shtetit dhe ndértohet
njé marrédhénie partneriteti, e cila pérfshin edhe dimensionin e politikés sé jashtme.

2.6 Sanksionet si mjeti mé i réndésishém i politikés s& pérbashkét 18 jashtme
dhe 18 siqurisé t& Bashkimit Evropian

Sanksionet, ose masat restriktive, jané njé nga mjetet mé té réndésishme té politikés sé pérbashkét te
jashtme dhe té sigurisé té Bashkimit Evropian. BE-ja, pérdor aksesin né tregun e tij té pérbashkét népérmjet
kufizimeve té ndryshme qé synojné geverité apo personat juridiké dhe fiziké, pér té siguruar pérfitime té
caktuara né drejtimin e politikés sé jashtme. BE-ja éshté e pérkushtuar ndaj pérdorimit efektiv té sanksioneve
si njé ményré kuptimplote pér té garantuar dhe ruajtur pagen dhe siguriné ndérkombétare.

Njé nga shembujt mé domethéneés té pérdorimit té sanksioneve nga Bashkimi Evropian dhe shtetet anétare
té tij éshté reagimi pas agresionit ushtarak té Rusisé kundér Ukrainés né shkurt 2022. Pérgjigja e BE-sé, ishte
e shpejté dhe vendimtare, me sanksione ekonomike drakoniane shumé me té rrepta se pritjet e té tjeréve.

6 Deri tek teksti i ploté i Marréveshjes sé Lishonés né gjuhén magedone mund t€ keni qasje né - https://www.sep.gov.mk/data/file/Publikacii/
Dogovor%200d%20Lisabon(1).pdf.

2.7 Harmonizimi i politikés s& joshtme t& Magedonisé s& Veriut me politikén e
pérbashkét 18 jashtme dhe t& siqurisé t& Bashkimit Evropian

Né Magedoniné e Veriut, institucioni kompetent pér koordinimin dhe zbatimin e Kapitullit 31 té negociuar
té Bashkimit Evropian, i cili mbulon politikén e pérbashkét té jashtme dhe té sigurisé, éshté Ministria e
punéve té jashtme.

Me harmonizimin dhe ndarjen e géllimeve dhe prioriteteve té késaj politike domethénése té pérbashkéet
dhe para anétarésimit né BE, Magedonia e Veriut jep kontributin e saj né rrugétimin drejt Bashkimit
Evropian pér promovimin e paqges dhe stabilitetit né boteé.

Njé nga aspektet e réndésishme né bashképunimin me BE-né né aspektin e respektimit té politikés sé
pérbashkét té jashtme dhe té sigurise, eéshté bashkimi me deklaratat, deklaratat dhe aktet e tjera ligjore
té pérbashkéta té BE-sé. Sipas raporteve vjetore té Komisionit Evropian pér gatishmériné e shtetit pér
anétarésim, éshté arritur njé shkallé e larté e respektimit té géndrimeve té BE-sé.

Lidhur me politikén e pérbashkét té sigurisé dhe mbrojtjes, qé éshté njé komponent i réndésishém i
politikés sé pérbashkét té jashtme dhe sigurisé té BE-s€, vendi yné kontribuon né arritjen e géllimeve té
pérbashkéta duke marré pjesé me personel dhe ekspertizé né misionin ushtarak té Bashkimit Evropian
- EUFOR ALTEA né Bosnjé dhe Hercegoviné. Pér mé tepér, né bashképunim me Republikén e Francés dhe
sipas mundésive dhe kapaciteteve té saj, Magedonia e Veriut gjithashtu kontribuon me personel ushtarak
né misionin EUTM CAR né Republikén e Afrikés Qendrore.

Sa i pérket sanskioneve apo masave kufizuese té vendosura nga Bashkimi Evropian me vendim té Keéshillit
té Bashkimit Evropian, vendi yné né masé mé té madhe i bashkohet dhe i zbaton kéto vendime dhe
né pérputhje me rrethanat vendos sanksione ndaj shteteve, subjekteve, organizatave apo personave gé
cenojné paqen dhe stabilitetin né boté. Pas aneksimit té Krimesé nga Rusia né vitin 2014, vendi yné nuk
respektoi sanksionet qé Bashkimi Evropian vendosi ndaj Rusisé né até periudhé. Pas agresionit ushtarak
rus kundér Ukrainés né shkurt 2022, vendi yné respektoi, miratoi dhe zbatoi plotésisht sanksionet e
vendosura nga Bashkimi Evropian ndaj Rusisé. Industria tekstile, farmaceutike dhe bujgésore né vendin
toné e ndjené mé sé shumti efektin e vendosjes sé sanksioneve ndaj Rusisé.’

Kuadri ligjor pér vendosjen dhe zbatimin e sanksioneve né vendin toné gjendet né Ligjin pér masat kufizuese,
i cili éshté miratuar né vitin 2017.8 Ligji pér masat kufizuese rregullon fugizimin, modifikimin dhe pérfundimin
e masave kufizuese. Né bazeé té ligjit éshte themeluar Trupi Koordinues pér monitorimin e zbatimit té masave
kufizuese, té cilave iu éshté bashkuar Magedonia e Veriut, pér njé periudhé katérvjecare, dhe pérgjegjésia
e té cilit eshte té mbikeqyré zbatimin e masave kufizuese. Punén profesionale-administrative pér organin
koordinues e kryen Ministria e punéve té jashtme.

7 Hulumtim i IRL “Cka duhet té dijmé pér efektet e sanksioneve ndaj Rusisé mbi standardin dhe ekonominé magedonase” - https://triling.
mk/%d0%b8%d1%80%d0%bb-%d1%88%d1%82%d0%be-%d1%82%d1%80%d0%hb5%d0%h1%d0%b0-%d0%b4%d0%b0-%d0%b7%d0%bd%d
0%b0%d0%b5%d0%bc%d0%b5-%d0%b7%d0%b0-%d0%b5%d1%84%d0%b5%d0%ba%d1%82%d0%be%d1%82-%d0%be%d0%b4-%d1%81/.

8 Ligji pér masat kufizuese, Gazeta Zyrtare e RM-sé nr190 nga 25.12.2027.

2.8. Harmonizimi i politikés s& joshtme & vendeve t& Ballkanit Peréndimor me Politikén e
Pérhashkét t& Jashtme dhe t& Sigurisé t& Bashkimit Evropian

Shtetet nga Ballkani Peréndimor, té cilat pretendojné anétarésimin né Bashkimin Evropian, jané né nivele té
ndryshme té pérputhshmérisé me politikén e pérbashkét té jashtme dhe té sigurisé té BE-s€. Harmonizimi
vlerésohet nga Komisioni Evropian né kuadér té raporteve vjetore mbi progresin e vendeve individuale né
rrugen e tyre drejt anétarésimit. Raportet e progresit paragesin vlerésimin e pérputhshmérisé me politikén
e pérbashkét té jashtme dhe té sigurisé né kuadeér té Kapitullit 31, ku vlerésohet respektimi i deklaratave té
pérbashkéta, deklaratave dhe akteve té tjera ligjore té pérbashkéta té BE-s€, si dhe zbatimi i sanksioneve té
vendosura nga BE pér vendet e treta, personat fiziké dhe juridike, me géllim sigurimin dhe ruajtjen e pages
né bote.

Kur béhet fjalé pér harmonizimin e Shqipérisé, Magedonisé sé Veriut, Serbisé dhe Malit té Zi me vendosjen
dhe zbatimin e sanksioneve kundér Rusisé né periudhén pas aneksimit té Krimesé nga viti 2014 dhe pas
agresionit ushtarak kundér Ukrainés nga viti 2022, ajo qé mund té vihet re éshté se Serbia nuk éshté née
pérputhje me sanksionet e vendosura ndaj Rusisé né vitin 2014 dhe 2022, ndérsa Shqipéria dhe Mali i Zi
jané plotésisht né pérputhje me sanksionet e vendosura nga BE kundér Rusisé si né 2014 ashtu edhe né
2022. Ndérsa pér vendin toné - Magedonia e Veriut, né vitin 2014 nuk respektoi sanksionet e vendosura
ndaj Rusisé, por né vitin 2022, éshté né pérputhje té ploté duke prezantuar paketén e ploté té masave
kufizuese té méparshme dhe té reja té vendosura kundér Rusisé pas agresionit ushtarak té vitit 2022
kundér Ukrainés.

2.9 Efekti i fugizimit dhe implementimit t& sanksioneve kundér Rusisé né Magedoniné e Veriut

Si kundérpérgjigje ndaj agresionit ushtarak rus kundér Ukrainés né vitin 2022, Bashkimi Evropian zbatoi disa
seri sanksionesh kundér Rusis€, me té cilat u pajtua edhe Magedonia e Veriut. Sanksionet kishin pér géllim
kryesisht ndérprerjen e lidhjeve ekonomike me Rusiné. Pér shkak té rolit té Rusisé si eksportues kryesor té
produkteve baze si drithérat, ushqimet, metalet baze dhe vecanérisht energjise, kéto sanksione patén pasoja
né nivel global, por edhe né ekonominé e Magedonisé sé Veriut. Para fillimit té agresionit ushtarak rus
kundér Ukrainés, Magedonia e Veriut kishte lidhje shumé té dobéta ekonomike si me Rusiné ashtu edhe me
Ukrainén - kéto vende nuk merrnin pjesé me mé shumé se 2.5 pér gind né tregtiné e jashtme té vendit toné.’
Megjithaté, sanksionet patén ndikim né disa segmente té industrisé tekstile, farmaceutike dhe bujgésore,
dhe né vecanti ndikuan né intensitetin e larté té energjisé dhe varésiné energjetike té vendit. Pér faktin se mé
shumé se dy té tretat e konsumit té energjisé né vitin 2021 sigurohej nga importet,° dhe duke pasur parasysh
varésiné e konsiderueshme energjetike nga Rusia té vendeve té BE-sé nga té cilat vendi yné importon energji
elektrike, cmimet e energjise elektrike jané rritur ndjeshém, gjé qé ka ndikuar ne industrité dhe ekonominé e
pérgjithshme. Pér té zbutur efektet qé sanksionet patén né vendet e Ballkanit Peréndimor dhe né kété ményré
edhe né vendin toné, Komisioni Evropian né dhjetor 2022 propozoi njé paketé té mbéshtetjes energjetike
me vleré 1 miliard euro pér Ballkanin Peréndimor. Nga shkurti deri né maj té vitit 2023 jané paguar 90% té
alokimeve, gjegjésisht 80 milioné euro pér Magedoniné e Veriut. Fondet e mbetura shpérndahen pas zbatimit

9 Marjan Petreski, "Ndikimi i krizés sé shkaktuar nga konflikti né Ukrainé né firmat né Magedoniné e Veriut: Déshmi nga njé mikro-ankete”
(Finance Think, June 2023), https://www.financethink.mk/wp-content/uploads/2023/06/Studija-br.-46-MK.pdf.
10 Ibid.

té suksesshém té Planeve té veprimit gé duhet té formulojné vendet e Ballkanit Peréndimor™ Plani i veprimit
i Magedonisé sé Veriut parasheh subvencionimin e faturave té energjisé elektrike né amviséri, mbéshtetjen
e ndérmarrjeve té vogla dhe té mesme pér té ruajtur vazhdimésiné e biznesit dhe promovimin e investimeve
shtetérore pér tranzicionin energjetik, burimet e ripértéritshme té energjisé dhe efikasitetin e energjisé.?

2.10 Argumente rreth avantazheve dhe sfidave & pérputhshmérisé me politikén
e pérbashkét 1€ joshtme dhe 18 sigurisé té BE-sé

HARMONIZIM ME POLITIKEN E PERBASHKET TE JASHTME DHE TE SIGURISE SE BE-SE

AVANTAZHET SFIDAT

Prezencé dhe ndikim i rritur ndérkombétar: Kufizimi i pavarésisé sé politikés sé jashtme:

Harmonizimi me politikén e pérbashkét t& jashtme dhe
6 sigurisé té BE-sé ndihmon né forcimin e statusit dhe
ndikimit ndérkombétar t& vendit, duke hapur rrugé pér njé
bashképunim mé té thellé ndérkombétar.

Siguri dhe stabilitet:

Bashképunimi brenda kuadrit té politikave té BE-s& promovon

siquring dhe stabilitetin rajonal dhe global, duke reduktuar
késhtu rrezikun e konflikteve.

Bashképunimi dhe solidariteti:
Piesémarrja né misionet dhe sanksionet e pérbashkéta
t& BE-sé tregon solidaritet dhe pérpjekje t& pérbashksta
drejt sfidave dhe krizave globale, gjé qé forcon pozitén
ndérkombétare t& vendit.

Mbrojtje dhe siguri e koordinuar:
Piesémarrja né politikat e pérbashkéta 1€ sigurisé dhe
mbrojties t& BE-s& mund t& rrisé ndjeshém aftésing pér biv
pérgjigiur kércénimeve transnacionale.

Ndjekja e politikave t& BE-sé mund t& kufizojé aftésing par
t6 mané vendime t& pavarura pér céshtjet e politikds sé
jashtme.

Konfliktet e mundshme me vendet e treta:
Harmonizimi me BE-né mund & shkaktojé tensione
diplomatike dhe ekonomike me vendet q& nuk ndajné
interesa té njéjta, vecandrisht ato me té cilat BE ka
marrédhénie & tensionuara.

Varésia ekonomike nga politikat e BE-sé:
Varésia nga fondet dhe mbéshtetja evropiane mund 18
kufizojé politikén ekonomike kombétare.

Humbja e kontrollit mbi politikat ushtarake dhe t& mbrojtjes:
Harmonizimi mund 16 nénkuptojé se interesat kombétare
ndonjgheré do t& vihen né prapavijé né favor t& interesave 1@
pérbashkéta té BE-sé.

1 “Energy Support Package for Western Balkans”, European Commission, 9 June 2023, https://ec.europa.eu/commission/presscorner/detail/en/
AC_23_3196.
12 “Protection of Vulnerable Households in the Western Balkans Contracting Parties in the Context of Rising Energy Prices and the EU Energy

Support Package” (Energy Community, n.d.), https://www.energy-community.org/dam/jcr:2a73dc15-48e4-41d5-8a14-021dc4513b19/ Energy %20
Support%20Package%20Report_2023_Final_UPDATED.pdf.



3. QELLIMET DHE AKTIVITETET E NATO-S

Organizata e Traktatit té Atlantikut té Veriut (NATO) éshté njé aleancé politike dhe ushtarake e 32 vendeve
nga Evropa dhe Amerika e Veriut. Ajo u krijua né 1949 me nénshkrimin e Traktatit té Atlantikut té Veriut
(ose Uashingtonit) nga 12 vende anétare themeluese: Belgjika, Kanadaja, Danimarka, Franca, Islanda, Italia,
Luksemburgu, Holanda, Norvegjia, Portugalia, Mbretéria e Bashkuar dhe Shtetet e Bashkuara té Amerikes.
Formimi i njé aleance té tillé kishte pér géllim mbrojtjen e sigurisé dhe mirégenies sé shteteve anétare, duke
marré parasysh kércénimin e njé konflikti té ri té armatosur né kontekst té tensioneve si ajo e Luftés sé Ftohte.

Ideja kryesore e NATO-s éshté mbrojtja kolektive (neni 5 i Traktatit té Uashingtonit): njé sulm ndaj njé anétari
konsiderohet si sulm ndaj té gjithéve dhe té gjithé anétarét bien dakord té ndihmojné njéri-tjetrin nése
éshté e nevojshmeo” Kjo klauzolé nuk u pérdor gjaté Luftés sé Ftohté dhe pas rénies sé Murit té Berlinit,
NATO u zhvillua pér té pérballuar sfida té ndryshme té sigurise, duke pérfshiré terrorizmin dhe kércénimet
kibernetike. Deri mé tani, vendet anétare té NATO-s e kané pérdorur nenin 5 vetém njé heré - né pérgjigje té
sulmeve terroriste té 11 shtatorit né Shtetet e Bashkuara té Amerikés né 2001

Politikisht, NATO nxit vlerat demokratike dhe u ofron vendeve anétare njé platformeé pér konsultim dhe
bashképunim pér ¢éshtjet né fushén e mbrojtjes dhe sigurisé. Nga njé kéndvéshtrim ushtarak, nése
pérpjekjet diplomatike pér té zgjidhur mosmarréveshjet né menyré pagésore déshtojné, NATO mund té
ndérmarré operacione ushtarake té menaxhimit té krizave. Aktivitetet e NATO-s pérfshijné bashképunimin
ushtarak, stérvitje té pérbashkéta dhe pérpjekjet diplomatike pér té promovuar stabilitetin dhe pagen. Té
gjitha vendimet merren me konsensus.®

Gatishmeéria e NATO-s arrihet pérmes pérpjekjeve té pérbashkéta té shteteve anétare, indirekt pérmes
shpenzimeve té mbrojtjes kombétare dhe drejtpérdrejt pérmes kontributeve né buxhetet dhe programet
e NATO-s. Kontributet indirekte pérbéhen nga shtetet anétare qé angazhohen té shpenzojné té paktén 2%
té prodhimit té tyre té brendshém bruto (PBB) pér mbrojtjen, me té paktén 20% té kétyre shpenzimeve té
destinuara pérblerjen e pajisjeve té reja. Kontributet e drejtpérdrejta financojné buxhetet dhe programet
e NATO-s né mbeéshtetje té objektivave dhe aktiviteteve qé u shérbejné interesave té NATO-s né térési
(si misionet dhe operacionet e ndryshme, mbrojtja ajrore dhe sistemet e komandés dhe kontrollit). Kjo
perbéhet nga financimi i pérbashkét i NATO-s, me shtetet anétare gé vendosin kolektivisht se ¢faré
éshté e pranueshme pér financim té pérbashkét dhe sa mund té shpenzohen ¢do vit.'®

13 ‘Traktati i Atlantikut té Veriut, & prill 1949, https://www.nato.int/docu/handbook/2006/hb-ma-2006/Appendix2.pdf.
14 ‘Cfaré éshté NATO?', Fagja zyrtare e NATO-s, https://www.nato.int/nato-welcome/index.html.

15 Ibid.

16 ‘Funding NATO', Official NATO Website, n.d., https://www.nato.int/cps/en/natohq/topics_67655.htm.

3.1 Marrédhéniet mes Magedonisé s& Veriut dhe NATO-s

Zgjedhja e Magedonisé sé Veriut pér té ecur drejt integrimit euro-atlantik dhe pér t'u béré anétare e
NATO-s udhéhiget nga interesat e saj té sigurisé, pasi NATO u ofron shteteve anétare garanci sigurie dhe
permiréson aftésité mbrojtése per pérgjigje efektive ndaj kércénimeve. Marredhéniet ndérmjet Magedonisé
sé Veriut dhe NATO-s kané evoluar népér faza té ndryshme, duke reflektuar si dinamikat e brendshme
ashtu edhe ato ndérkombétare. Bashképunimi me NATO-n filloi né dhjetor té vitit 1993 kur Magedonia”
shprehu synimin e saj pér t'u bashkuar me aleancén dhe gé nga viti 1995, vendi éshté pérfshiré né ményré
aktive né programin e Partneritetit pér Page té NATO-s, i cili u lejon vendeve joanétare té pérfshihen
né bashképunim ushtarak dhe dialog me aleancén. Né vitin 1999, Maqgedonia e Veriut zyrtarisht u bé
vend kandidat pér anétarésim né NATO. Magedonia e Veriut ishte pjesé e Grupit té Vilniusit, njé koalicion
i vendeve kandidate té formuar né vitin 2000 pér té mbéshtetur reciprokisht rrugétimin e tyre pér
anétarésimin né NATO dhe pér té promovuar integrimin euro-atlantik. Né vitin 2003, Magedonia e Veriut,
Shqipéria dhe Kroacia, sé bashku me Shtetet e Bashkuara té Amerikés, nénshkruan Kartén e Adriatikut pér
té forcuar bashképunimin rajonal té sigurisé dhe pér té mbéshtetur aspiratat pér anétarésim né NATO."®

NE vitin 2001, tensionet e brendshme ndéretnike ¢uan né konflikt té armatosur né pjesé té Magedonisé
sé Veriut. Duke kuptuar seriozitetin e situatés, NATO, né bashképunim me BE-né dhe OSBE-nég, reagoi
shpejté pér té pérballuar krizén. Konsensusi i gjeré politik i elités politike té atehershme magedonase
mundésoi njé angazhim mé serioz té NATO-s né vend. Me kérkesé té presidentit té atéhershém Boris
Trajkovski, NATO filloi misionin e saj, duke dérguar pér heré té paré njé pérfagésues té larté civil i cili ishte
i pérfshiré drejtpérdrejt né trajtimin e krizés. Pas nénshkrimit té Marréveshjes Kornizé té Ohrit, NATO kreu
tre operacione (misione) té njépasnjéshme né vend. E para, “Té korrat thelbésore” (Essential Harvest),
kishte pér géllim mbledhjen dhe asgjésimin e arméve té Ushtrisé Clirimtare Kombétare (UCK) (emri me
té cilin identifikoheshin grupet e armatosura té njé pjese té popullsisé shgiptare né vend). Operacioni
i dyté, "Amber Fox”, kishte pér géllim mbrojtjen e 280 vézhguesve civilé té BE-sé dhe OSBE-sé. E treta,
"Harmonia Aleate” (Allied Harmony) u fokusua né tranzicionin e pérgjegjésive té sigurisé sé autoriteteve
magedonase”

Né rrugén e anétarésimit né NATO, Magedonia e Veriut u pérball me sfida, vecanérisht pér shkak té
mosmarréveshjes sé gjaté pér emrin me Greqiné. Né Samitin e NATO-s né Bukuresht né vitin 2008, u
konfirmua progresi dhe plotésimi i kritereve té anétarésimit, por pér shkak té mosmarréveshjes sé
pazgjidhur nuk kishte ftesé pér anétarésim. Né vitin 2011, Gjykata Ndérkombeétare e Drejtésisé vendosi se
Greqia, duke véné veton ndaj anétarésimit té Magedonisé sé Veriut né NATO né Samitin e Bukureshtit né
vitin 2008, ka shkelur Marréveshjen e Pérkohshme té vitit 1995, sipas sé cilés Greqia nuk do ta pengonte
Magedoniné e Veriut nga aderimi né organizata ndérkombétare pérderisa pérdor referencén e pérkohshme
“Ish Republika Jugosllave e Magedonisge”?

Edhe pse ky vendim pérfagésonte njé lloj fitore ligjore, nuk shkaktoi ndryshime politike. Takimet e
mépasshme té NATO-s pérséritén mbéshtetjen e Aleancés pér aspiratat e Magedonisé sé Veriut pér

17 ‘Peace Support Operations in North Macedonia (2001-2003)’, Official NATO Website, n.d., https://www.nato.int/cps/en/natohq/
topics_52121.htm.
18 “Fitorja ligjore pér Magedoniné duket e zbrazét”, Radio Evropa e Liré, 10 dhjetor 2011, https://www.slobodnaevropa.mk/a/24417668.html.

19 ‘Rruga drejt NATO-s..
20 “Fitorja ligjore pér Magedoniné duket e zbrazét”, Radio Evropa e Liré, 10 dhjetor 2011, https://www.slobodnaevropa.mk/a/24417668.html

anétarésim, té kushtézuar me arritjen e njé zgjidhjeje té pranueshme reciprokisht pér mosmarréveshjen
e emrit. Né korrik 2018, Magedonia e Veriut u ftua zyrtarisht pér té filluar negociatat e anétarésimit pér
anétarésim né NATO, pas zgjidhjes sé kontestit té emrit me Greqiné pérmes Marréveshjes sé Prespés. Kjo
marréveshje hapi rrugén pér ratifikimin e Protokollit té Anétarésimit né NATO nga Magedonia e Veriut né
shkurt 2020. Pas pérfundimit té procesit té ratifikimit té Protokollit té Anétarésimit nga té gjitha vendet
anétare té NATO-s, mé 27 mars 2020, Magedonia e Veriut u bé zyrtarisht anétare e ploté e NATO-s, duke
shénuar njé moment historik né rrugén e saj drejt integrimeve euroatlantike.?

3.2 Opinioni publik dhe dilema pér anétarésimin ng NATO

Tek magedonasit, harmonizimi me aleancén e NATO-s ka shkaktuar debate dhe dilema. Edhe pse mbéshtetja
e pérgjithshme pér NATO-n ka gené vazhdimisht e larté, ajo filloi té bjeré pas pérfshirjes sé NATO-s né
konfliktin né vitin 2001 pérkundér lideréve politiké nga spektri etnik magedonas pér té arsyetuar vendimet
rreth korrektésise, nuk arritén té bindin opinionin, ngase u perceptuan si presion nga jashté. Goditja mé e
madhe erdhi né vitin 2008 kur Magedonia e Veriut nuk u pranua né NATO, ndryshe nga vendet e rajonit si
Shqipéria dhe Kroacia. Vetoja greke dhe verdikti ndérkombétar né favor té Magedonisé sé Veriut, i cili nuk
dha rezultatet e déshiruara, nxiti retorikén anti-NATO né opinionin politik, fillimisht pérmes forumeve té
organizuara nga elitat né pushtet, e mé voné ky diskurs u zgjerua dhe mori njé dimension tjetér pér shkak
té ményreés se si sundonte elita e atéhershme politike.

Edhe pse anétarésimi né NATO ofron garanci sigurie dhe aftési pér mbrojtje té pérforcuar, teksa pércaktimi
strategjik i vendit praktikisht qé nga pavarésia ka gené té béhet anétare e NATO-s, né njé pjeseé té opinionit
publik ka mendime pér rrezige dhe sfida té mundshme. Nga piképamja gjeopolitike, ekziston frika e njé
stagnimi té marrédhénieve me vendet joanétare té NATO-s gé kundérshtojné zgjerimin e NATO-s né
rajon. Pérderisa disa e shohin NATO-n si njé burim stabiliteti dhe sigurie, té tjerét jané té shqetésuar pér
humbjen e mundésisé pér té formuluar politikén e vet té jashtme ose pér tu ngatérruar né konflikte jashté
kufijve té Magedonisé sé Veriut. Sondazhi me i fundit rajonal i IRI-t nga shkurt-mars 2024 ilustron qé 52%
e popullsisé mbéshtet anétarésimin e Magedonisé sé Veriut né NATO, 16% favorizojné bashképunim té
ngushté por pa interes pér anétarésim, 12% preferojné vetém komunikim pa bashképunim, ndérsa 8%
s'duan asnjé lloj marrédhénie, teksa 11% nuk jané pérgjigjur. Sipas té njéjtit sondazh, 70% e popullsisé e
sheh anétarésimin né BE si pozitive ose deri diku pozitive, 22% e shohin negativisht dhe 8% kané refuzuar
té pérgjigjen.2

Pér krahasim, sipas sondazhit té IRI-t qé u zhvillua né periudhén gershor-korrik 2018, para referendumit
pér ndryshimin e emrit, 77% mbeéshtetnin anétarésimin né NATO, 19% nuk mbéshtesnin anétarésimin dhe
4% refuzuan té pérgjigjen. 57% kané mbéshtetur hyrjen né NATO me emrin e ri té vendit, ndérsa 38% ishin

kundér dhe 5% nuk jané pérgjigjur.?

21 ‘Rruga drejt NATO-s'.

22 “Western Balkans Regional Poll | February-March 2024", International Republican Institute, 16 April 2024, https://www.iri.org/resources/
western-balkans-regional-poll-february-march-2024/.

23 “Macedonia Poll: High Levels of Support for EU, NATO Ahead of Referendum”, International Republican Institute, 29 August 2018, https://www.
iri.org/resources/macedonia-poll-high-levels-of-support-for-eu-nato-ahead-of-referendum/.

3.3 Efektet e anétarésimit né NATO

Nga kéndvéshtrimi i sigurisé ushtarake, anétarésimi né NATO garanton stabilitet dhe siguri pér vendin,
duke shérbyer si njé mburojé kundér kércénimeve té mundshme né njé rajon gé ka njé histori komplekse
dhe marrédheénie té ndéerlikuara midis fqinjéve. Pér mé tepér, anétarésimi né NATO ndikon né ndjenjén
e pérgjithshme té sigurisé sé qytetaréve. Megjithaté, siguria e brendshme varet kryesisht nga aftésia e
elitave politike pér té njohur dhe shfrytézuar pérfitimet politike té anétarésimit né NATO.

Anétarésimi né NATO inkurajon gjithashtu pérpjekjet pér reforma dhe modernizim né sektorin e mbrojtjes
sé vendit, duke ofruar njé qasje sistematike pér zhvillimin e kétij sektori. Me anétarésimin né NATO, vendi
ka casje né inteligjencg, vlerésime dhe analiza gé nuk jané té disponueshme jashté Aleances. Stérvitjet,
mundésia e stérvitjes sé pérbashkét, por edhe prania e shtuar e stérvitjeve dhe aktiviteteve té ushtaréve
té NATO-s née territor ka njé réndési té pagmueshme pér ngritjen e kapaciteteve moderne te ushtarét
tané. Progresi i statusit té stafit me njé séré ndryshimesh dhe pérmirésimesh té zgjidhjeve ligjore éshté
gjithashtu evident. Né kété ményre, ushtria éshté bére serish njé pishiné aktuale pér njé numér té madh té
rinjsh me profesione té ndryshme, dhe késhtu NATO indirekt ndikon né stabilitetin social duke ngadalésuar
pjesérisht trendin e humbjes sé kapitalit njerézor.

Nga piképamja ekonomike, anétarésimi né NATO ka hapur njé mundési né nivel ekonomik, ku kompanité
tani mund té konkurrojné, por edhe té pérparojné pérmes njé tregu qé mé paré ishte mé i véshtiré pér t'u
arritur. Né kushtet e njé ekonomie né zhvillim, njé tregu té vogél dhe té mosintegrimit né BE, me kapacitete
té pakta ose té kufizuara inovative, té cilat jané vecanérisht té réndésishme pér industriné e pérkushtuar
té mbrojtjes, NATO ofron njé platformé né té cilén sektori ekonomik, dhe rrjedhimisht ai i mbrojtjes, nuk
kishte casje mé paré. Nevojat e NATO-s pér prokurime mbulojné njé spektér té gjeré dhe kompanité nga
Magedonia e Veriut ofrojné produkte dhe shérbime konkurruese, vecanérisht né industriné ushqgimore,
tekstile dhe metalike, si dhe né logjistikén pérkatése. Deri né fund té vitit 2022, 23 kompani magedonase
jané regjistruar pér té marré pjesé né prokurimin publik té NATO-s.2

Gjithashtu, pas anétarésimit né NATO, Magedonia e Veriut ka shénuar rritje té hyrjes sé investimeve
té huaja direkte, ndérsa kontributin mé té madh e kané pasur projektet pér burime té rinovueshme té
energjisé dhe teknologji informative. Pérkatésisht, pér shkak té pandemisé Covid-19, fluksi i investimeve
té huaja direkte ka réné ndjeshém ndérmjet viteve 2019 dhe 2020 (nga 208 né 136 milioné dollaré), por
né vitin 2019, Maqgedonia e Veriut pérjetoi nivelin mé té larté té hyrjes sé investimeve té huaja né vitet
e fundit (992 milioné dollaré). Sipas Agjencisé pér Investime té Huaja dhe Promovim té Eksportit té
Magedonisé sé Veriut, stabiliteti politik dhe zvogélimi i rrezigeve gjeopolitike pér shkak té anétarésimit
né NATO jané faktor kyc né procesin e térheqjes sé investimeve té huaja.?

Nga aspekti politik, pérfitimet né NATO pérbéhen pérmes forcimit té institucioneve demokratike,
ndértimin e besimit me fqinjét dhe aktorét rajonalé, si dhe zgjidhjen e ¢do mosmarréveshjeje dypaléshe
gé mund té jeté burim jostabiliteti. Ombrella e Aleancés krijon kushte pér dialog, por edhe njé platformeé

24 "Petrovska: NATO hapi dyert pér sektorin e biznesit magedonas, ne krijojmé zgjidhje té géndrueshme pér qasje mé té lehté pér kompanité
né tregun e NATO-s dhe pérmirésim té ekonomisé magedonase”, uebfagja zyrtare e Ministrisé sé mbrojtjes sé Republikés sé Magedonisé sé
Veriut, 19 dhjetor, 2022, https://shorturl.at/mHI09.

25 “North Macedonia’s Nato Entry and EU Talks Boost FDI”, fDi Intelligence, 3 November 2022, https://www.fdiintelligence.com/content/news/
north-macedonias-nato-entry-and-eu-talks-boost-fdi-81490.

26 Ibid.

komunikimi pérmes sé cilés mund té realizohet ai dialog. Pér mé tepér, avantazhet politike béjné té mundur
tejkalimin e disavantazheve té caktuara pér shkak té kapaciteteve té kufizuara materiale, demografike
dhe ekonomike té vendit. Anétarésimi né NATO mundésoi edhe harmonizimin e legjislacionit me pjesét e
tjera té proceseve integruese evropiane. Né kété ményre, sektori i mbrojtjes u reformua dhe iu pérshtat
proceseve demokratike.

Megjithaté, anésimi (marrja e anés) sjell grupin e vet té sfidave qé duhen pérmendur gjithashtu. Me
anétarésimin né NATO, Magedonia e Veriut nuk mund té jeté mé neutrale né gjeopolitikén globale dhe
rajonale. Kjo e bén vendin té prekshém ndaj taktikave manipuluese nga aktoré té jashtém keqdashés qé
synojné té arrijné géllimet e tyre strategjike. Por éshté e réndésishme té kuptohet se edhe pa anétarésimin
né NATO, kéto kércénime ekzistojné. Pér t'u marré me to, Magedonia e Veriut duhet té merret me ¢éshtje qé
e béjné até té prekshme ndaj ndikimeve té tilla, si¢ jané tensionet etnike, stabiliteti shogéror, korrupsioni
dhe keqmenaxhimi i burimeve.

3.4 Arqumentet pér avantazhet dhe sfidat e anétarésimit t& Magedonisé sé Veriut né NATO

AVANTAZHET

Garancia e sigurisé:

Anétarésimi né NATO i jep Maqgedonisé sé Veriut
garanci sigurie dhe mbrojtje kolektive, duke siguruar
stabilitet dhe mbrojtje nga kércénimet e jashtme, si
dhe akses né operacionet e NATO-s pér ndihmé nga
fatkeqgésité.

Pérfitimet financiare:

Anétarésimi né NATO i lejon Magedonisé sé Veriut
té modernizojé sektorin e saj té mbrojtjes pérmes
aksesit né teknologjité e avancuara ushtarake,
pérfitimit nga investimet financiare né lidhje me
mbrojtjen dhe prokurimet ndihmése, klimé mé te
miré investimi dhe rritje té besimit té investitoréve.

Platforma pér bashképunim né siguri dhe mbrojtje:
Anétarésimi né NATO i jep Magedonisé sé Veriut njé
platformé pér bashképunim té gjeré té sigurisé dhe
mbrojtjes dhe pjesémarrje né stérvitjet ushtarake,
duke i mundésuar asaj té bashképunojé me shtetet
e tjera anétare pér shkémbimin e inteligjences,
kundér terrorizmit, iniciativat e bashképunimit
rajonal pér stabilitetin dhe lehtésimin e fatkeqésive.

SFIDAT

Marreédheniet gjeopolitike:

Anétarésimi né NATO mund té komplikojée
marrédhéniet me vendet joanétare té NATO-s,
duke e béré vendin njé objektiv t&¢ mundshém né
llogaritjet gjeopolitike

Barra financiare:

Pérmbushja e kérkesave té NATO-s pér shpenzimet e
mbrojtjes mund té réndojé buxhetin e Magedonisé
sé Veriut dhe té devijojé fondet nga prioritetet e
tjera sociale ose ekonomike, duke ¢uar potencialisht
né pakénagési publike.

Pajtueshméria me vendimet kolektive:

Ndérsa anétarésimi né NATO nuk e eliminon aftésiné
e Magedonisé sé Veriut pér té zhvilluar politikén e
saj té jashtme, ai kérkon qé vendi té pajtohet me
vendimet dhe angazhimet kolektive té NATO-s, té
cilat ndonjeheré mund té kufizojné fleksibilitetin e
saj pér ¢éshtje té caktuara ndérkombétare.

